
Heilbrigðismálaráð Norðurlandshéraðs eystra veitir eftirfarandi umsögn 
um frumvarp um lyfjalög, sem lagt hefur verið fram á 117. löggjafarþingi 1993- 
1994.

Heilbrigðismálaráð Norðurlandshéraðs eystra fagnar því, að frumvarpi um 
lyfjalög hefur verið breytt til samræmis við flestar þær athugasemdir sem ráðið gerði í 
umsögn sinni við hið fyrra frumvarp.

Engu að síður vill ráðið gera nokkrar aðrar athugasemdir við það frumvarp, 
sem nú liggur fyrir. Áður en þær athugasemdir eru raktar vill ráðið endurtaka þann 
almenna inngang að umsögn, sem fylgdi umsögn ráðsins á síðasta ári; dags. 5. maí 
1993.

Lyfjadreifmg er mjög mikilvægur þáttur heilbrigðisþjónustunnar. Þær 
breytingar, sem sífellt eru að verða í viðskiptaháttum, búsetu ofl. kalla á breytingar á 
lögum um lyfjadreifingu hér á landi. Á hinn bóginn þarf að gæta þess að breytingarnar 
séu ekki óþarílega miklar.

Kostir núverandi lyfjadreifingarkerfis eru þeir helstir, að dreifmgin er í góðu lagi 
um allt land, skráning er væntanlega góð, auðvelt er og fljótlegt fyrir opinbera aðila að 
hafa eftirlit. Ennfremur gengur greiðlega fyrir hið opinbera að koma upplýsingum um 
lyfjamál áleiðis.

Höfúðgalli við núverandi kerfí er, að það getur viðhaldið háu verði.
Verðlagning lyfja virðist miðuð við, að rekstur minnstu apóteka beri sig, þannig að 
óeðlilega mikill ágóði getur orðið a f stærstu apótekunum. Réttara þykir í slíku kerfí að 
verðlagning lyfja sé með þeim hætti, að minnstu apótekin séu rekin með tapi, sem 
stærstu apótekin þurfi þá að standa undir.

Núverandi kerfí er þungt í vöfúm og lagar sig seint að breyttum aðstæðum, t.d. 
nýrri íbúabyggð í þéttbýli. Sennilega lagar það sig einnig seint að þeim gerbreyttu 
aðstæðum sem skapast hafa eftir að lyfjagerð hvarf úr apótekum. Trúlegt þykir, að 
nútíma lyfjadreifing, þar sem afgreidd eru innpökkuð lyf frá lyfjaverksmiðjum, krefjist 
mun minna rýmis en er í gömlu apótekunum.

Benda má á, að mögulegt er að í núverandi kerfi njóti sín ekki margir vel 
menntaðir og hæfir lyfjafræðingar, Ennfremur er vert að nefna hve lítið viðskiptavinir 
apóteka hafa haft af lyfjafræðingum að segja beint, þ.e. hve lítið þeir eru frammi í 
apótekunum að fræða fólkið.



Athugasem dir við einstakar greinar í frumvarpinu:

1. gr. í  lok 1. mgr. segir að markmið laganna sé m.a. “að tryggja eftir fbngum gæði
og öryggi lyfja ” spyrja má hvort orðunum “eftir föngum” sé ekki ofaukið.
Mikilvægt er að markmið séu sett hátt, og ekki á að draga úr þeim með orðalagi eins 
og “eftir föngum.”

4. gr. Skv. frumvarpsgreininni er ekki alveg ljóst hvort Lyfjanefnd ríkisins á að vera 
fimm manna eða sjö. Heilbrigðismálaráðið leggur til að 1. mgr. frumvarpsgreinarinnar 
hljóði svo:
“Lyíjanefnd ríkisins er undir yfirstjórn heilbrigðis- og tryggingamálaráðherra og skal 
skipuð fímm mönnum með sérfræðikunnáttu á sem víðustu sviði læknis- og lyfjafræði. 
Yfirdýralæknir á sæti í nefndinni. Ráðherra skipar formann. Aðra nefndarmenn, auk 
fimm varamanna, skipar ráðherra í samráði við formann. Skipunartími nefndarinnar er 
fjögur ár.”

24. gr. Ákvæði 4. mgr. frumvarpsgreinarinnar um að landlæknir geti krafist upplýsinga 
um lyfseðla allt að einu ári aftur í tímann, er o f þröngt. Rétt er að þar standi fimm ár. 
Mikilvæg gögn eins og lyfseðla þarf að varðveita eins lengi og tök eru á. Þegar einu 
sinni er búið að tölvuskrá þessi gögn á ekki að vera vandamál að geyma þau í nokkur 
ár.

36. gr. Rétt er að gera fyrstu setningu frumvarpsgreinarinnar skýrari, þ.e. að síður fari
milli mála hvað átt er við með “ ...sjúklinga sem útskrifast af sjúkrahúsinu ”
Spurningin er hvort ekki sé meiningin að þarna eigi að standa “sjúklinga, sem eru (um
það bil) að útskrifast af sjúkrahúsinu ” þannig að ljósara sé, að ekki sé gert ráð fyrir
því að fólk fái lyf frá sjúkrahúsapótekum um ótiltekinn tíma eftir að hafa útskrifast af 
sjúkrahúsinu.

41. gr. Rétt er að frumvarpsgreinin taki af tvímæli um að lyfjagreiðslunefnd fylgist með 
verði allra (skráðra) lyfja hér á landi.

51. gr. Rétt er að ákvæði XV. kafla um lyfsölusjóð falla ekki úr gildi fyrr en tveimur 
árum eftir gildistöku laganna. Það er í samræmi við frumvarpið frá því árið 1993.

Virðingarfyllst,

F.h. Heilbrigðismálaráðs Norðurlandshéraðs eystra,

Ólafúr Hergill Oddsson, formaður Guðmundur SigvaldasoQ^ritari.


